
IV. OPOSICIONS E CONCURSOS
CONSELLERIA DE FACENDA

ORDE do 16 de xullo de 2013 pola que se convoca proceso selectivo para o
ingreso no corpo de axudantes facultativos da Xunta de Galicia, subgrupo C1,
escala de delineantes.

De conformidade co establecido no Decreto 55/2011, do 31 de marzo, polo que se apro-
ba a oferta de emprego publico correspondente a prazas de persoal funcionario da Admi-
nistracion da Comunidade Auténoma de Galicia para o ano 2011 (Diario Oficial de Galicia
num. 66, do 4 de abril), esta conselleria, en uso das competencias que lle atrible o Decreto
lexislativo 1/2008, do 13 de marzo, polo que se aproba o texto refundido da Lei da funcion
publica de Galicia (en diante TRLFPG),

DISPON:

Convocar o proceso selectivo para o ingreso no corpo de axudantes facultativos da
Xunta de Galicia, subgrupo C1, escala de delineantes, con suxeicion as seguintes bases
da convocatoria:

|. Normas xerais.

I.1. O obxecto do proceso selectivo sera cubrir seis (6) prazas da escala de delineantes
do corpo de axudantes facultativos da Xunta de Galicia, subgrupo C1, polas quendas de
promocion interna e acceso libre. O sistema selectivo sera o de oposicion.

[.1.1. O numero de vacantes reservadas a quenda de promocién interna ascende a tres
(3) prazas. O numero total de vacantes reservadas & quenda de acceso libre ascende a
tres (3) prazas.

As prazas reservadas ao sistema de promocion interna que non se cubran acumularan-
se a quenda de acceso libre.

I.1.2. De conformidade coa disposicion adicional sétima do TRLFG e co Decreto 55/2011,
do 31 de marzo, polo que se aproba a oferta de emprego publico correspondente a prazas
de persoal funcionario da Administracién da Comunidade Auténoma de Galicia para o ano

2011, do total de prazas convocadas reservarase unha (1) para ser cuberta por persoas
con discapacidade cun grao de minusvalidez igual ou superior ao 33 %.

Esta cota de reserva aplicarase ao sistema de acceso libre.

No suposto de que as prazas cubertas por persoas con discapacidade alcancen a taxa
do 3 % das prazas convocadas, as non cubertas acumularanse as restantes de acceso
xeral.

No suposto de que as ditas prazas cubertas non alcancen a taxa do 3 % das prazas
convocadas, as non cubertas acumularanse a cota do 7 % da oferta seguinte, cun limite
maximo do 12 %.

Se algun/algunha aspirante con discapacidade que se presente pola cota de reserva de
persoas con discapacidade supera os exercicios, pero non obtén praza, e a sua puntuacion
€ superior a obtida por outros/as aspirantes do sistema de acceso xeral, sera incluido/a
pola sua orde de puntuaciéon neste sistema.

De conformidade co disposto no Real decreto 2271/2004, do 3 de decembro, polo que
se regula o acceso ao emprego publico e a provision de postos de traballo das persoas con
discapacidade, durante os procesos selectivos darase un tratamento diferenciado as duas
quendas, no que se refire as relacions de admitidos/as e excluidos/as, aos chamamentos
aos exercicios e a relacion de aprobados/as. Non obstante, ao finalizar o proceso, elabora-
rase unha relacién unica en que se incluiran todos/as os/as candidatos/as que superasen
todas as probas selectivas, ordenados/as pola puntuacién total obtida, con independencia
da quenda pola que participasen.

1.1.3. Os/as aspirantes s6 poderan participar nunha das quendas citadas. Se da instan-
cia que presenten non se deduce a sua opcion, seran excluidos/as nas listas provisionais
que se publiquen. De non emendar o defecto na solicitude, quedaran definitivamente ex-
cluidos. Tras a publicacion da listaxe definitiva de admitidos e excluidos non se permitira
ningun cambio de quenda ou calquera tipo de correccién ou aclaracién ao respecto.

Ao presente proceso selectivo seralle aplicable a Lei 7/2007, do 12 de abril, do Estatuto
basico do empregado publico (en diante EBEP), o TRLFPG e demais normas concordan-
tes, asi como o disposto nesta convocatoria.

I.2. Requisitos dos/as candidatos/as.

Para seren admitidos/as aos procesos selectivos os/as aspirantes deberan posuir no
dia de finalizacion do prazo de presentacion de solicitudes e manter ata o momento da
toma de posesion como funcionarios/as de carreira os seguintes requisitos:

[.2.1. Para promocion interna:
[.2.1.1. Idade: non exceder a idade maxima de xubilacién forzosa.

[.2.1.2. Titulacion: estar en posesion ou en condicidons de obter o titulo de técnico/a
superior en Proxectos de Edificacion, técnico superior en Proxectos de Obra Civil, técnico
superior en Desefio en Fabricacién Mecanica, técnico superior en Desefio e Edicion de Pu-
blicacions Impresas e Multimedia, ou titulaciéons que tefian os mesmos efectos profesionais
€ académicos.

No caso de titulacidns obtidas no estranxeiro deberase estar en posesién da credencial
que acredite a sia homologacion ou validacion, de ser o caso.

1.2.1.3. Pertencer como funcionario de carreira a algun dos corpos ou escalas inte-
grados no actual subgrupo C2 da Xunta de Galicia (corpo auxiliar ou corpo de auxiliares
técnicos).

1.2.1.4. Ter prestado servizos efectivos como funcionario/a de carreira nalgun dos cor-
pos ou escalas desde o que participen durante polo menos dous anos, computados desde
o ingreso ou desde a integracién nel.

Para estes efectos, consideraranse servizos efectivos os prestados na situacién de ser-
vizos especiais e de excedencia para o coidado de fillos/as e familiares (artigos 54 e 57 do
TRLFPG).

1.2.1.5. Capacidade funcional: non padecer enfermidade nin estar afectado/a por limita-
cion fisica ou psiquica incompatible co desempefio das correspondentes funciéns.

[.2.1.6. Habilitacion: non ter sido separado/a mediante expediente disciplinario do ser-
vizo de calquera das administracions publicas ou dos érganos constitucionais ou estatuta-
rios das comunidades autbnomas, nin atoparse en inhabilitacién absoluta ou especial para
empregos ou cargos publicos por resolucion xudicial, para o acceso a corpos ou escalas
de persoal funcionario, nin pertencer ao mesmo corpo, escala ou especialidade a cuxas
probas selectivas se presenten.

[.2.2. Para acceso libre:

[.2.2.1. Nacionalidade:

a) Ter a nacionalidade espafola.

b) Ser nacional dalgun dos estados membros da Unién Europea.

¢) Ser nacional dalgun Estado en que en virtude dos tratados internacionais subscritos
pola Union Europea e ratificados por Espafia sexa de aplicacion a libre circulacion de tra-
balladores/as.

d) Tamén poderan participar, calquera que sexa a sua nacionalidade, os cénxuxes dos
espanois e dos nacionais doutros Estados membros da Union Europea, sempre que non
estean separados de dereito. Nas mesmas condicidons poderan participar os seus descen-
dentes e 0s do seu conxuxe sempre que non estean separados de dereito, sexan menores
de vinte e un anos ou maiores da dita idade dependentes.

[.2.2.2. Idade: ter cumpridos dezaseis anos e non exceder da idade maxima de xubila-
cion forzosa.

[.2.2.3. Titulacion: estar en posesion ou en condiciéns de obter o titulo de técnico/a
superior en Proxectos de Edificacion, técnico superior en Proxectos de Obra Civil, técnico
superior en Deseno en fabricacion Mecanica, técnico superior en Desefio e Ediciéon de Pu-
blicacions Impresas e Multimedia, ou titulacidons que tefian os mesmos efectos profesionais
€ académicos.

No caso de titulaciéns obtidas no estranxeiro deberase estar en posesiéon da credencial
que acredite a sia homologacion ou validacion, de ser o caso.

1.2.2.4. Capacidade funcional: non padecer enfermidade nin estar afectado/a por limita-
cion fisica ou psiquica incompatible co desempefio das correspondentes funcions.

[.2.2.5. Habilitacion: non ter sido separado/a mediante expediente disciplinario do ser-
vizo de calquera das administracions publicas ou dos érganos constitucionais ou estatuta-
rios das comunidades autbnomas, nin atoparse en inhabilitacién absoluta ou especial para
empregos ou cargos publicos por resolucién xudicial, para o acceso a corpos ou escalas
de persoal funcionario, nin pertencer ao mesmo corpo, escala ou especialidade a cuxas
probas selectivas se presenten.

No suposto de ser nacional doutro Estado, non atoparse inhabilitado/a ou en situacion
equivalente nin ter sido sometido/a a sancién disciplinaria ou equivalente que impida, no
seu Estado, nos mesmos termos, 0 acceso ao emprego publico.

1.2.2.6. Ademais dos requisitos anteriores, os aspirantes que se presenten pola cota de
reserva de discapacitados teran que ter recofiecida a condicion legal de persoa con disca-
pacidade cun grao de minusvalidez igual ou superior ao 33 %.

[.3. Solicitudes.

As persoas que desexen participar no proceso selectivo deberan facelo constar no mo-
delo de solicitude, que sera facilitado gratuitamente na internet e aboar a taxa que estea
vixente no momento de presentala que exixe a Lei 6/2003, do 9 de decembro, de taxas,
prezos e exaccions reguladoras da Comunidade Auténoma de Galicia, de acordo co proce-
demento que se sinala nos seguintes paragrafos.

O prazo para presentar as solicitudes sera de vinte dias naturais, que se contaran a
partir do seguinte ao da publicacion desta convocatoria no Diario Oficial de Galicia (DOG).

1) Forma de cubrir a solicitude:

O modelo de solicitude estara a disposicidon de todas as persoas que desexen participar
no proceso selectivo na paxina web da Xunta de Galicia (www.xunta.es), seguindo a ruta
«Funcién publica» - «Procesos selectivos» - «Xeracion e presentacion de instancias», en
duas modalidades, segundo se dispofia ou non de certificado dixital da Fabrica Nacional
de Moeda e Timbre (FNMT) ou DNI electrénico.

Despois de premer a modalidade de solicitude elixida, as/os solicitantes deberan con-
signar todos os datos que aparecen na pantalla e posteriormente validalos e confirmalos.

As/os aspirantes cun grao de discapacidade igual ou superior ao 33 %, a que se re-
fire a base 1.2.2.6., deberan indicalo expresamente na solicitude e especificar o grao de
discapacidade recofiecido polo 6rgano competente. Estes aspirantes poderan solicitar as
posibles adaptaciéns de tempo e/ou medios para a realizacién dos exercicios en que esta
adaptacion sexa necesaria, todo isto conforme o contido na Lei 13/1982, do 7 de abril, € no
Decreto 55/2011, do 31 de marzo (Diario Oficial de Galicia n°® 66, do 4 de abiril), polo que
se aproba a oferta de emprego publico correspondente a prazas de persoal funcionario da
Administracion da Comunidade Autbnoma de Galicia para o ano 2011.

Osl/as solicitantes das adaptacions sinaladas poderan indicar na mesma epigrafe da
solicitude a presenza durante a realizacién do exercicio de atencién médica especializada.
Neste suposto, deberan presentar antes do remate do prazo fixado o orixinal ou a copia
debidamente compulsada do informe médico que acredite a necesidade da dita medida.

2) Forma de aboar as taxas:

Unha vez confirmada a alta da solicitude, a/o solicitante, segundo estea ou non nos su-
postos previstos, debera seguir os seguintes pasos:

» Exenta/o de pagamento: de acordo co sinalado no artigo 23.5 da Lei 6/2003, do 9 de
decembro, de taxas, prezos e exaccions reguladoras da Comunidade Autonoma de Gali-

cia, estaran exentos do pagamento:
Do importe total da taxa.
— As persoas con discapacidade igual ou superior ao 33 %.

— As persoas que sexan membros de familias numerosas clasificadas na categoria es-
pecial.

Do 50 % do importe.
—As persoas que sexan membros de familias numerosas clasificadas na categoria xeral.

— As persoas que figuren como demandantes de emprego desde, polo menos, 0s seis
meses anteriores a data da convocatoria das probas selectivas en que soliciten a sua par-
ticipacién e non estean a percibir prestacion ou subsidio por desemprego.

Unha vez elixida esta opcion, a/o solicitante podera imprimir a solicitude cuberta e debe-
ra presentar, antes do remate do prazo fixado, orixinal ou copia debidamente compulsada
dos seguintes documentos xustificativos da exencion do pagamento segundo os supostos
en que se encontren:

Discapacitados:

— Certificado de discapacidade.

Familia numerosa ordinaria ou especial:

— Certificado de familia numerosa de caracter ordinario ou especial ou carné familiar en
que conste o dito caracter.

Demandantes de emprego:

— Certificacion expedida pola oficina de emprego en que conste que a/o aspirante figura
como demandante de emprego desde polo menos seis meses antes a data da convocato-
ria.

— Certificacion do Servizo Publico de Emprego Estatal en que conste que non esta a
percibir prestacion ou subsidio por desemprego.

A dita documentacion debera ser presentada nas oficinas de rexistro da Xunta de Gali-
cia, oficinas de correos e demais lugares previstos no artigo 38 da Lei de réxime xuridico
das administracions publicas e do procedemento administrativo comun (LRX-PAC).

Nestes supostos, considerarase como data valida a de presentacion dentro do prazo da
documentacion sinalada para acreditar a exencion do pagamento.

* Non exenta/o de pagamento: a/o solicitante podera realizar o pagamento dun dos se-
guintes xeitos:

Pagamento presencial.

— Debera seleccionar esta opcion na pantalla, imprimir o documento de pagamento
(modelo Al) e realizar o ingreso do importe da taxa en calquera das entidades financeiras
colaboradoras autorizadas para a recadacion de taxas e prezos na Comunidade Autbnoma
de Galicia, onde se lle facilitara un exemplar selado como xustificante.

Pagamento telematico.

Sen certificado dixital:

— Debera introducir os datos da tarxeta de crédito ou débito na opcion de pagamento
telematico e nese momento obtera o xustificante 730 correspondente.

Con certificado dixital:

— Poderan realizar o pagamento con cargo a conta do/a titular do certificado desde a op-
cién de pagamento telematico e nese momento obtera o xustificante 730 correspondente.

En ambos os dous casos considerarase como data valida de presentacion da solicitude
a de realizacion da operacién de ingreso da taxa, sen que sexa necesario presentar ningun
dos documentos xerados nos lugares previstos no artigo 38 da LRX-PAC.

Para a devolucion da taxa aboada os/as solicitantes deberan figurar como excluidos/as
nas listaxes definitivas e seguir o procedemento que se sinale na resolucién pola que se
aproben.

Non procedera a devolucion do importe aboado en concepto de dereitos de exame nos
supostos de renuncia a participar no proceso dos solicitantes admitidos provisional ou de-
finitivamente.

O estado das solicitudes podera ser consultado en calquera momento seguindo as ins-
trucidns iniciais e seleccionando na pantalla a opcion de consulta.

Para calquera aclaracién ou informacién sobre os procedementos anteriores, as/os so-
licitantes poderan porierse en contacto telefonico co centro informatico Cixtec no numero
981 54 13 00, das 8.30 as 20.00 horas, de luns a venres, e os sabados das 10.00 as 14.00.

[.4. Admisién de aspirantes.

I.4.1. Unha vez expirado o prazo de presentacion de solicitudes, a/o titular da Direccién
Xeral da Funcién Publica aprobara as listaxes provisionais de aspirantes admitidas/os e
excluidas/os a través dunha resolucién que sera publicada no DOG e nos lugares deter-
minados pola normativa vixente, con indicacion dos seus apelidos, nome e numero do
documento nacional de identidade, das causas das exclusions que procedan e do lugar en
que estaran expostas.

1.4.2. As/os aspirantes excluidas/os disporan dun prazo de dez (10) dias habiles, conta-
dos a partir do seguinte ao da dita publicacion da resolucién no DOG, para poderen emen-
dar, de ser o caso, o defecto que motivou a exclusion.

A estimacion ou desestimacion das ditas peticiéons de correccidéns entenderanse
implicitas na resolucién pola que se publique a listaxe definitiva de aspirantes admiti-

das/os e excluidas/os. Estas listaxes apareceran na paxina web da Xunta de Galicia
(www.xunta.es).

Unha vez transcorrido o prazo sinalado, o titular da Direccién Xeral da Funcién Publica
ditara unha nova resolucién pola cal se aproben as listaxes definitivas de aspirantes admi-
tidas/os e excluidas/os.

O feito de figurar na relacion de admitidas/os non prexulgara que se lles reconeza aos/
as aspirantes a posesion dos requisitos exixidos para participar no proceso selectivo. Can-
do da documentacion que deben presentar tras superar a oposicion se desprenda que
non posuen algun dos requisitos, os/as interesados/as decaeran en todos os dereitos que
puideren derivar da sua participacion.

[l. Proceso selectivo.
[1.1. Oposicion.

O programa que rexera as probas selectivas é o que figura como anexo | desta orde.
Teranse en conta as normas de dereito positivo relacionadas co contido do programa que
no momento de publicacion no DOG do nomeamento do tribunal do proceso conten con
publicacion oficial no boletin ou diario correspondente, ainda que a sua entrada en vigor
estea diferida a un momento posterior.

[1.1.1. Exercicios.

As probas da oposicion consistirdn na superacion dos seguintes exercicios, todos eles
eliminatorios e obrigatorios.

I1.1.1.1. Primeiro exercicio. Consistira en contestar por escrito un cuestionario de oitenta
(80) preguntas tipo test, mais tres (3) preguntas de reserva, con catro (4) respostas alter-
nativas propostas polo tribunal, das cales s6 unha delas sera a correcta, correspondentes
ao programa que figura como anexo desta orde.

O tribunal procurara que o numero de preguntas garde a debida proporcién co numero
de normas e temas que integran o programa.

Os/as aspirantes procedentes da quenda de promocién interna estaran exentos neste
exercicio da parte xeral do programa.

O exercicio tera unha duracion maxima dunha (1) hora e trinta (30) minutos.

Ao rematar a proba cada aspirante podera obter copia das suas respostas. No prazo
das vinte e catro (24) horas seguintes publicarase o contido do exercicio e as respos-
tas correctas no mesmo lugar en que se realizou e na paxina web da Xunta de Galicia
(www.xunta.es).

O exercicio cualificarase de 0 a 20 puntos e para superalo sera necesario obter un mini-
mo de 10 puntos. Corresponderalle ao tribunal determinar o nimero de respostas correctas
exixido para acadar esta puntuacién minima, para o cal tera en conta que por cada tres (3)
respostas incorrectas se descontara unha correcta.

Este exercicio realizarase no prazo maximo de corenta (40) dias habiles desde a cons-
tituciéon do tribunal que xulgue as probas.

A data de realizacion deste exercicio non sera anterior ao 1 de novembro de 2013.

[1.1.1.2. Segundo exercicio. Consistira na resolucion dun suposto practico que os aspi-
rantes elixiran entre dous (2) propostos polo tribunal sobre os temas que integran a parte
especifica do programa. Este suposto practico farase sobre unha das seguintes ferramen-
tas informaticas: Microstation/AutoCad.

O exercicio tera unha duracion maxima de duas (2) horas e trinta (30) minutos.

No prazo das vinte e catro (24) horas seguintes ao remate do exercicio publicarase
na paxina web da Xunta de Galicia (www.xunta.es) o suposto practico en que consistia o
exercicio.

O exercicio cualificarase de 0 a 20 puntos e para superalo sera necesario obter un mini-
mo de 10 puntos. Corresponderalle ao tribunal determinar o nivel de coflecementos exixido
para acadar esta puntuacion minima.

Este exercicio realizarase nun prazo minimo de 48 horas desde o remate do exercicio
anterior e maximo de corenta (40) dias habiles.

11.1.1.3. Terceiro exercicio. Constara de duas probas:

Primeira: traducion dun texto do castelan para o galego proposto polo tribunal.

Segunda: traducion dun texto do galego para o castelan proposto polo tribunal.
O exercicio tera unha duracion maxima dunha (1) hora.

O exercicio valorarase como apto ou non apto e para superalo sera necesario obter o
resultado de apto. Corresponderalle ao tribunal determinar o nivel de cofiecementos exixi-
do para acadar o resultado de apto.

Este exercicio realizarase nun prazo minimo de corenta e oito (48) horas desde o rema-
te do exercicio anterior e maximo de corenta (40) dias habiles.

Estaran exentos de realizar este exercicio os/as aspirantes que acrediten que dentro
do prazo sinalado para presentar a solicitude para participar no proceso selectivo posuan
o Celga 4 ou o equivalente debidamente homologado polo érgano competente en materia
de politica linguistica da Xunta de Galicia, de acordo coa disposicién adicional segunda da
Orde do 16 de xullo de 2007, pola que se regulan os certificados oficiais acreditativos dos
niveis de conecemento da lingua galega (DOG num. 146, do 30 de xullo).

Os documentos que xustifiquen a exencion (orixinais ou fotocopias compulsadas) de-
beran ser presentados polos aspirantes que superen o primeiro exercicio no prazo de dez
(10) dias habiles contados desde o seguinte ao da publicacion no DOG da resolucién pola
cal o tribunal faga publicas as cualificacions dese exercicio.

[1.1.2. Desenvolvemento dos exercicios.

[1.1.2.1. A orde de actuacion dos/as dos/as opositoras/es iniciarase alfabeticamente
polo/a primeiro/a da letra «L», de conformidade co establecido na Resolucion da Con-
selleria de Facenda do 1 de febreiro de 2011 (DOG num. 25, do 7 de febreiro), pola que
se publica o resultado do sorteo realizado segundo o disposto na Resolucion da mesma
conselleria do 21 de xaneiro de 2011 (DOG num. 16, de 23 de xaneiro), ao tratarse dunha
convocatoria correspondente a oferta de emprego publico para o ano 2011.

11.1.2.2. Os/as aspirantes deberan presentarse a cada exercicio provistos de DNI ou
outro documento fidedigno que a xuizo do tribunal acredite a sua identidade.

[1.1.2.3. Os exercicios realizaranse a porta pechada sen outra asistencia que a dos/as
aspirantes, os membros do tribunal e as persoas designadas pola Direccién Xeral da Fun-
cion Publica como colaboradores.

[1.1.2.4. En calquera momento os/as aspirantes poderan ser requiridos/as polo tribunal
coa finalidade de acreditar a sua identidade.

11.1.2.5. O chamamento para cada exercicio sera unico, de xeito que os/as aspirantes
gue non comparezan seran excluidos/as.

Non obstante, as mulleres embarazadas que prevexan a coincidencia do parto coas
datas de realizacion de calquera dos exercicios polas circunstancias derivadas do seu
avanzado estado de xestacién, ou eventualmente nos primeiros dias do puerperio, po-
deran pofielo en cofiecemento do tribunal, xuntando & comunicacién o correspondente
informe médico oficial. A comunicacion debera realizarse dentro das corenta e oito (48)
horas seguintes ao anuncio da data do exame e implicara o consentimento da interesada
para permitir o acceso do tribunal ou do érgano convocante aos datos médicos necesarios
relacionados coa sua situacion.

O tribunal, baseandose na informacién recibida, acordara se procede ou non realizar
a proba nun lugar alternativo, aprazala ou adoptar ambas as medidas conxuntamente.
Contra tal acordo non cabera recurso, sen prexuizo de que as razéns da impugnacion se
inclian en calquera outro recurso admisible de acordo coas regras xerais do proceso se-
lectivo.

11.1.2.6. O anuncio de realizacién dos exercicios publicarase no DOG, no Servizo de
Informacion e Atencién ao Cidadan da Vicepresidencia e Conselleria de Presidencia, Ad-
ministraciéns Publicas e Xustiza e na paxina web da Xunta de Galicia (www.xunta.es), con
corenta e oito (48) horas, polo menos, de anticipacién a sinalada para o seu inicio.

[1.1.2.7. As puntuaciéns obtidas polos/as aspirantes nos exercicios da oposiciéon publi-
caranse no lugar onde se realizou a proba de que se trate, no Servizo de Informacion e
Atencién ao Cidadan da Vicepresidencia e Conselleria de Presidencia, Administraciéns
Publicas e Xustiza e na paxina web da Xunta de Galicia (www.xunta.es). Concederase un
prazo de dez (10) dias habiles para os efectos de alegacions, que se contaran desde a
publicacion no DOG da resolucion do tribunal pola cal se fan publicas as puntuacions do
correspondente exercicio.

[1.1.2.8. En calquera momento do proceso selectivo, se o tribunal tivese cofiecemento
ou dubidas fundadas de que algunha/algun aspirante non cumpre algun dos requisitos
exixidos nesta convocatoria, comunicarallo & Direcciéon Xeral da Funcion Publica para que
esta lle requira os documentos acreditativos do seu cumprimento.

No caso de que o/a aspirante non acredite o cumprimento dos requisitos, a Direccion
Xeral da Funcién Publica propora a sua exclusion do proceso selectivo e o 6rgano convo-
cante publicara a orde que corresponda.

11.1.2.9. Se o tribunal, de oficio, ou con base nas reclamaciéns que os/as interesados/as
poden presentar nos tres (3) dias habiles seguintes a realizacion do exercicio, anulase algunha
ou algunhas das preguntas, publicarao no DOG.

I1.2. A orde de prelacion dos aspirantes vira dada pola suma da puntuacion dos exerci-
cios da fase de oposicion. Non podera superar o proceso selectivo un nimero superior ao
de prazas convocadas.

Non obstante, para asegurar a cobertura das vacantes, se se producisen renuncias dos/as
seleccionados/as antes do seu nomeamento ou toma de posesion, o érgano convocante
podera requirir unha relacién complementaria das persoas que sigan por puntuacion as
propostas. Para estes efectos, teran a mesma consideracion que as renuncias os supostos
dos/as aspirantes que dentro do prazo fixado, agas os casos de forza maior, non presenten
a documentacion acreditativa do cumprimento dos requisitos ou do seu exame se deducise
que carecen dalgun deles e que, en consecuencia, non poidan ser nomeados/as funciona-
rios/as.

[1l. Tribunal.

[11.1. O tribunal cualificador do proceso sera nomeado por orde da Conselleria compe-
tente en materia de funcién publica e a sua composicidon sera a determinada polo previsto
no artigo 7 do Regulamento de seleccion de persoal da Administracion da Comunidade
Auténoma de Galicia, tendo en conta o previsto polo artigo 36 da Lei 7/2004, do 16 de xullo,
galega para a igualdade de mulleres e homes.

[11.2. Os membros do tribunal deberan absterse de intervir cando concorran neles cir-
cunstancias das previstas no artigo 28 da LRX-PAC ou nas instrucions relativas ao funcio-
namento e actuacion dos tribunais de seleccién aprobadas pola Resolucion do conselleiro
de Presidencia, Administracions Publicas e Xustiza, do 11 de abril de 2007, e no acordo
adoptado no Consello da Xunta do 8 de abril do 2010. A concorrencia de calquera das ditas
causas debera ser comunicada a Direccion Xeral da Funcién Publica.

O/A presidente/a debera solicitarlles aos membros do tribunal e, de ser o caso, as/aos
asesores/as especialistas previstos na base 111.9 e ao persoal auxiliar que incorpore aos

seus traballos, unha declaracion expresa de non atoparse incursos en ningunha das cir-
cunstancias reflectidas no paragrafo anterior.

En todo caso, os/as aspirantes poderan recusar os membros do tribunal cando concorra
neles algunha das circunstancias referidas nos termos establecidos no artigo 29 da LRX-PAC.

[11.3. A autoridade convocante publicara no DOG a orde correspondente pola cal se no-
meen 0s novos membros do tribunal que substituiran os que perdesen a sua condicién por
algunha das causas previstas na base anterior.

[1l.4. A sesion de constitucion debera realizarse nun prazo maximo de quince (15) dias
habiles a partir da publicacién do nomeamento do tribunal no DOG.

Na dita sesioén o tribunal adoptara todas as decisiéons que lle correspondan para o co-
rrecto desenvolvemento do proceso selectivo.

[11.5. A partir da sesion de constitucion, a actuacion valida do tribunal requirira a con-
correncia da metade, polo menos, dos seus membros, con presenza en todo caso do/a
presidente/a e do/a secretario/a.

[11.6. O procedemento de actuacion do tribunal axustarase en todo momento ao disposto
nestas bases, na LRX-PAC, nas instrucions relativas ao funcionamento e actuacion dos
tribunais de seleccion e ao resto do ordenamento xuridico.

[11.7. Por cada sesién do tribunal elaborarase unha acta, que, lida ao principio da sesién
seguinte e feitas, de ser o caso, as rectificaciéns que procedan, sera autorizada coa sina-
tura do/a secretario/a e co visto e prace do/a presidente/a.

[11.8. O/A presidente/a do tribunal adoptara as medidas oportunas para garantir que os
exercicios do proceso selectivo sexan corrixidos sen que se cofieza a identidade dos/as
aspirantes e utilizara para iso os impresos adecuados.

O tribunal excluird aquelas/es candidatos/as en cuxos exercicios figuren marcas ou sig-
nos que permitan cofecer a identidade do/a opositor/a.

As decisions e acordos que afecten a cualificacion e valoracion das probas (determi-
nacion do numero de preguntas correctas para acadar a puntuacién minima, fixacion de
criterios de valoracion, etc.) deberan adoptarse sen cofiecer a identidade dos opositores a
que corresponden os resultados obtidos.

[11.9. O tribunal podera propofier a incorporacion aos seus traballos de asesores/as es-
pecialistas para as valoracions que considere pertinentes. Estes asesores/as deberan li-
mitarse a colaborar nas suas especialidades técnicas e teran voz pero non voto. O seu
nomeamento corresponderalle a Direccion Xeral da Funcion Publica.

[11.10. O tribunal adoptara as medidas precisas naqueles casos en que resulte necesario
para que os/as aspirantes con discapacidades gocen de similares condiciéns para realizar
0s exercicios que os/as restantes participantes. Para tal fin estableceranse para as persoas
con discapacidades que o soliciten na forma prevista na base 1.3. as adaptaciéns de tempo
e/ou medios que sexan necesarias.

Se durante a realizacién das probas o tribunal tivese dubidas sobre a capacidade do/a
aspirante para o desempefio das funcidns propias do corpo a que opta, podera solicitar o
ditame do érgano competente.

[11.11. O tribunal tera a categoria primeira das recollidas no Decreto 144/2001, do 7 de
xufo, sobre indemnizacions por razon do servizo, ao persoal con destino na Administracion
autonomica de Galicia.

Para os efectos do previsto no dito decreto, entenderase que a designacion do tribunal
cualificador realizada segundo o disposto na base Ill.1. implicara a autorizacion da orde de
servizo para que os seus membros se poidan desprazar ao lugar acordado para cada unha
das sesions convocadas dentro do numero maximo autorizado.

A Direccién Xeral da Funcién Publica determinara o dito numero maximo de sesions
autorizado ao tribunal e podera amplialo baseandose en causas xustificadas.

[11.12. En ningun caso o tribunal podera aprobar nin declarar que superarou o proceso
selectivo un numero superior de aspirantes ao de prazas convocadas. Calquera proposta
de aprobados/as que contravefa o establecido sera nula de pleno dereito.

[11.13. Os acordos adoptados polo tribunal do proceso poderan ser obxecto de recurso
de alzada ante o/a conselleiro/a competente en materia de funcién publica nos termos pre-
vistos nos artigos 114 e 115 da LRX-PAC.

[11.14. As comunicaciéns que formulen os/as aspirantes ao tribunal dirixiranse a Conse-
lleria de Facenda, Direccién Xeral da Funcién Publica (Edificio Administrativo San Caeta-
no, Santiago de Compostela).

IV. Listaxe de aprobados/as, presentacion de documentacion e nomeamento de funcio-
narios/as de carreira.

IV.1. A cualificacion do proceso vira determinada pola suma das puntuacions obtidas
nos exercicios da oposicion.

No suposto de empate nas puntuacions de dous ou mais aspirantes, acudirase por orde
aos seguintes criterios ata que se resolva:

— Criterio de desempate recollido no artigo 37 da Lei 7/2004, do 16 de xullo, galega para
a igualdade de mulleres e homes, segundo o cal, ao existir infrarrepresentaciéon femenina
nesta escala, o empate resolverase a favor da muller.

— Puntuacion obtida no primeiro exercicio.
— Orde alfabética recollida na base 11.1.2.1.

IV.2. Unha vez rematado o proceso selectivo, o tribunal publicara no DOG a relacién de
aspirantes que o superaron por orde de puntuacions acadadas, con indicacion do seu do-
cumento nacional de identidade. Na mesma resolucién propora o seu nomeamento como
funcionarios/as.

A partir do dia seguinte ao da publicacién no DOG da relacion de aprobados/as, estas/es
disporan dun prazo de vinte (20) dias naturais para a presentacion dos seguintes documen-
tos:

A) Fotocopia cotexada do titulo exixido na base 1.2 ou certificacion académica que acre-
dite ter realizado todos os estudos para a sua obtencién ou, de ser o caso, documento que
acredite fidedignamente a sua posesion ou homologacion.

B) Declaracion baixo a sua responsabilidade de non ter sido separado/a mediante ex-
pediente disciplinario do servizo de calquera das administraciéns publicas ou dos 6rganos
constitucionais ou estatutarios das comunidades auténomas, nin atoparse en inhabilitacion
absoluta ou especial para empregos ou cargos publicos por resoluciéon xudicial ou para o
acceso a corpos ou escalas de funcionarios/as, nin pertencer ao mesmo corpo escala a
cuxas probas selectivas se presenten.

No suposto de ser nacional doutro Estado, declaracién xurada ou promesa de non ato-
parse inhabilitado/a ou en situacién equivalente nin ter sido sometido/a a sancién discipli-

naria ou equivalente que impida no seu Estado, nos mesmos termos, o acceso ao emprego
publico, segundo o modelo que figura como anexo Il a esta convocatoria.

C) Informe sobre o estado de saude que acredite que o/a aspirante non padece enfermi-
dade nin esta afectado/a por limitacion fisica ou psiquica incompatible co desempefio das
correspondentes funcions.

D) Os/as aspirantes cun grao de discapacidade igual ou superior ao 33 % que superen
0 proceso selectivo deberan, ademais, acreditar tal condicion mediante certificacién dos
o6rganos competentes da Conselleria de Traballo e Benestar e, de ser o caso, da Adminis-
tracion correspondente.

A conselleria competente en materia de funcién publica solicitara ao érgano competente
a documentacion que acredite que os/as aspirantes que accedan por esta cota de reserva
reunen os requisitos de compatibilidade co desempeno das correspondentes funciéns.

IV.3. Os que tivesen a condicidon de funcionarios de carreira da Administracion da Xunta
de Galicia estaran exentos de xustificar documentalmente as condicidéns e demais requisi-
tos xa probados para obter o seu anterior nomeamento.

Deberan presentar certificacion do servizo de persoal da conselleria ou organismo de
que dependesen para acreditar tal condicion.

IV.4. Os/as aspirantes que dentro do prazo fixado, agas os casos de forza maior, non
presentasen a documentacion ou do exame dela se deducise que carecen dalgun dos re-
quisitos sinalados na base |.2. non poderan ser nomeados/as funcionarios/as e quedaran
anuladas as suas actuacions, sen prexuizo da responsabilidade en que incorresen por
falsidade na solicitude inicial.

IV.5. Unha vez acreditada a posesién dos requisitos exixidos, os/as aspirantes seran no-
meados/as funcionarios/as de carreira mediante unha orde do/a conselleiro/a competente
en materia de funcion publica, que se publicara no DOG e indicara o destino adxudicado.

IV.6. A adxudicacion das prazas as/aos aspirantes que superen o proceso selectivo
efectuarase de acordo coa puntuacion sinalada na base V.1

Osl/as aspirantes que ingresen pola quenda de promocion interna teran preferencia so-
bre os/as da quenda de acceso libre para cubrir as vacantes correspondentes, de acordo
co disposto no artigo 22.2 do Regulamento de provision de postos de traballo, promocion
profesional e promocion interna.

No sistema de promocion interna, os aspirantes que superen o presente proceso selec-
tivo poderan tomar posesion da praza que vifieran desempenando con caracter definitivo,
cando esta, de conformidade cos requisitos exixidos nas relacions de postos de traballo,
poida ser desempefiada por funcionarios/as pertencentes aos corpos ou escalas a que
accedan, de acordo co disposto no artigo 63 do TRLFPG.

IV.7. Atoma de posesion dos/as aspirantes que superen o proceso selectivo efectuarase
no prazo dun mes, contado a partir do dia seguinte ao da publicacion do seu nomeamento
no DOG, de conformidade coas disposicions do TRLFPG e demais normas concordantes.

V. Disposicion derradeira.

Esta orde pon fin & via administrativa e contra ela os/as interesados/as poderan pre-
sentar recurso potestativo de reposicidén ante o/a conselleiro/a competente en materia de
funcién publica no prazo dun mes contado desde o dia seguinte ao da sua publicacion no
DOG, de conformidade co establecido na LRX-PAC, ou impugnala directamente ante a
Sala do Contencioso-Administrativo do Tribunal Superior de Xustiza de Galicia, no prazo de
dous meses, contados desde a mesma data, de conformidade co disposto na Lei 29/1998,
do 13 de xullo, reguladora da xurisdicién contencioso-administrativa.

Santiago de Compostela, 16 de xullo de 2013

Elena Muhoz Fonteriz
Conselleira de Facenda

ANEXO |

Programa que rexera as probas selectivas para o ingreso no corpo de axudantes
facultativos da Xunta de Galicia, subgrupo C1, escala de delineantes

Parte xeral.

1. Constitucion espanola, do 27 de decembro de 1978, titulos preliminar, I, lll, IV, V e
VIII.

2. Lei organica 1/1981, do 6 de abril, Estatuto de autonomia de Galicia.

3. Lei 1/1983, do 22 de febreiro, de normas reguladoras da Xunta e da sua Presidencia:
titulos la V.

4. Lei 30/1992, do 26 de novembro, de réxime xuridico das administraciéns publicas e
do procedemento administrativo comun: titulos preliminar, Il, lll, IV, V VI, VII, IX e X.

5. Lei 16/2010, do 17 de decembro, de organizacién e funcionamento da Administracion
xeral e do sector publico autondémico de Galicia: titulos preliminar, | e Ill.

6. Lei organica 15/1999, do 13 de decembro, de proteccién de datos de caracter persoal:
titulos 1, Il e lIl.

7. Real decreto lexislativo 3/2011, do 14 de novembro, polo que se aproba o texto refun-
dido da Lei de contratos do sector publico (Lei 30/2007, do 30 de outubro): titulo preliminar
e titulos | (agas o capitulo VI) e Il do libro I.

8. Decreto lexislativo 1/2008, do 13 de marzo, polo que se aproba o texto refundido da
Lei da funcion publica de Galicia: titulos |, II, IV e V.

9. Lei 51/2003, do 2 de decembro, de igualdade de oportunidades, non discriminacién e
accesibilidade universal das persoas con discapacidade: capitulos | a lll.

10 Lei 2/2007, do 28 de marzo, do traballo en igualdade das mulleres de Galicia: titulos
preliminar a IV.

11. Lei 7/2004, do 16 de xullo, galega para a igualdade de mulleres e homes: titulos
preliminar e Il.

12. Tratado de funcionamento da Union Europea: primeira parte, segunda parte e capi-
tulos 1 e 2 do titulo | da sexta parte.

Parte especifica.

1. Perpendiculares. Rectas paralelas. Angulos. Construcion de angulos iguais. Suma,
resta e division de angulos. Trazado de bisectriz. Aplicacién a rectas concorrentes. Tanxen-
tes. Construcion de rectas e circunferencias tanxentes. Enlaces de rectas e curvas. Circun-
ferencias tanxentes entre si. Enlaces de curvas.

2. Triangulos, cuadrilateros, poligonos regulares e estrelados. Construcién e caracteristicas.

3. Construcions do 6valo e do ovoide. Construcién da elipse. Trazados das tanxentes a
elipse. Trazado da parabola. Coinecida a parabola, determinar os seus elementos. Trazado
da hipérbole. Tanxentes da hipérbole. Determinacién das asintotas.

4. Principios xerais de representacion. Escalas de debuxo, concepto e aplicaciéns. Xe-
neralidades sobre normalizacion: DIN, ISO, UNE. Tipos de papel e formatos. Rotulacion.

5. Sistema diédrico. Xeneralidades. Punto, recta e plano. Intersecciéns.

6. Representacion das pezas, linas vistas e ocultas. Vistas principais. Vistas necesarias.
Exemplos. Seccién ou cortes. Particularidades sobre seccidons. Secciéns parciais.

7. Proxeccion axonométrica. Xeneralidades.
8. Perspectiva cabaleira. Xeneralidades. Elementos fundamentais.

9. Perspectiva cénica. Xeneralidades e fundamento da perspectiva cénica. Eleccion do
punto de vista e a lina do horizonte.

10. Planos cotados. Cartografia e debuxo topografico. Nocions xerais. Curvas de nivel,
directoras, interpoladas. Signos convencionais.

11. Conceptos basicos de informatica. Operacions basicas con ficheiros; copiado, co-
pias de seguridade, compresion, etc. Intercambio de informacién e gravacion de ficheiros
en distintos soportes. Tipos de ficheiros, raster, vector e datos. Intercambio de ficheiros
entre os distintos programas de CAD.

12. O debuxo asistido por ordenador. Programas Autocad/MicroStation. Conceptos ba-
sicos. Funcidns e aplicacion practica. Espazo de desefo, follas, unidades de traballo. Mo-
delos e ficheiros semente. Creacion e modificacion de bloques ou células.

13. Autocad/MicroStation. Creacion, modificacion e transformacion de obxectos no es-
pazo bidimensional. Sistemas de coordenadas. Referencias internas, externas de ficheiros
raster e vectorial. Montaxe e impresion de follas.

14. A imaxe dixital. Definicién. Principais caracteristicas. Fotointerpretacion e emprego
de ortofotomapas. A ortofotografia. Xeorrefenciacién e dixitalizacién. Cultivos e usos do
solo.

15. Cartografia, topografia e xeodesia. Concepto de escala, escalas graficas, amplia-
cions e reduciéns. Sistemas de representacion cartografica. Xeneralidades sobre carto-
grafia e xeodesia; xeoide, elipsoide, lonxitude, latitude, meridianos, paralelos. Sistemas de
proxeccion e sistemas de coordenadas: xeograficas e UTM. Estacion total, GPS. Alifaciéns

e rasantes. Perfis lonxitudinais e transversais. A cartografia na internet e as infraestruturas
de datos espaciais.

16. Sistemas de informacién xeografica. Conceptos xerais. Introducion e consulta de
datos. Importacion de formatos CAD a programas SIX. As xeodatabases. Consulta, anali-
ses espaciais basicos e por atributos, edicion modelos, creacion de informes e impresion.
Mapas, capas, etiquetas, taboas de datos e entidades.

17. A Lei 9/2002, do 30 de decembro, de ordenacion urbanistica e proteccion do medio
rural de Galicia: conceptos xerais do solo de Galicia; clases de solos. Planeamento urba-
nistico; planeamento xeral e de desenvolvemento. Representacion destes elementos urba-
nisticos. Infraestruturas viarias. Instalacions: abastecemento, saneamento, electricidade,
gas e telecomunicacions; representacion grafica e elementos definidores. Instrumentos de
ordenacion do territorio.

18. Definicidn e representacion de elementos arquitectonicos. Documentos do proxecto.
Documentacién grafica. Medicions.

19. Conceptos basicos do Codigo técnico da edificacion (CTE) aprobado polo Real de-
creto 314/2006, do 17 de marzo: ambito de aplicacién. Exixencias basicas. Normativa de
habitabilidade en Galicia.

20. Conceptos basicos da Lei 8/2013, do 28 de xufio, de estradas de Galicia: disposi-
cions xerais; planificacion, estudos e proxectos; delimitacions de zonas.

ANEXO lI

Don/Dona ..., con domicilio en ..., con DNlI/pasaporte ..., declara baixo xuramento ou
promete, para os efectos de ser nomeado/a funcionario/a do corpo de axudantes facultati-
vos da Xunta de Galicia, subgrupo C1, escala de delineantes, que non esta inhabilitado/a
ou en situacién equivalente nin foi sometido/a a sancion disciplinaria ou equivalente que
impida, no Estado de ..., nos mesmos termos, 0 acceso ao emprego publico.

(Pais e localidade) ..., ... de ... 201...

